
ПЕДАГОГТЫҢ АҚПАРАТТЫҚ ҚҰЗЫРЛЫҒЫ 

Қазақстан Республикасының 2015 жылға дейінгі білім беруді дамыту 
тұжырымдамасында: «Жоғары білімді дамытудың негізгі үрдісі мамандар даярлау сапасын 
арттыру, қарқынды ғылыми-зерттеу қызметімен ықпалдастырылған инновациялық білімді 
дамыту, білім беру мен ақпараттық технологияларды жетілдіру болып табылады», — деп 
атап көрсетілген. 

Бұл мəселе жалпы білім беретін оқу орындарына байланысты айтылып тұрғандығы 
белгілі. Сол оқу орындарына толыққанды сапалы білім алған, оның бағдарламасын толық 
меңгерген ұрпағымыздан, болашақта жақсы маман, білімді азамат шығары анық. 

Ғылым мен техниканың жедел дамыған, ақпараттық мəліметтер ағыны күшейген 
заманда ақыл-ой мүмкіндігін қалыптастырып, адамның қабілетін, талантын дамыту білім 
беру мекемелерінің басты міндеті болып отыр. Ол бүгінгі білім беру кеңістігіндегі ауадай 
қажет жаңару оқытушының қажымас ізденімпаздығы мен шығармашылық жемісімен 
келмек. Қазіргі кезде білім берудің жаңа жүйесі жасалып, Қазақстан əлемдік білім беру 
кеңістігіне енуге бағыт алуда. Бұл оқу-тəрбие үрдісіндегі елеулі өзгерістерге байланысты 
болып отыр. Себебі, білім берудің мазмұны жаңарып, жаңа көзқарас, жаңаша қарым-
қатынас пайда болуда.  

Білім беру саласында болып жатқан ауқымды өзгерістер түрлі ынталы бастамалар мен 
түрлендірулерге кеңінен жол ашуда. Осы тұрғыдан алғанда ұрпақ тəрбиесімен 
айналысатын əлеуметтік-педагогикалық қызметтің тиімділігін арттыру, оны жаңа сапада 
ұйымдастыру қажеттігі туындайды. Бұл үшін оқытушылардың инновациялық іс-əрекеттің 
ғылыми-педагогикалық негіздерін меңгеруі мақсат етіледі. Ал жаңа технологияны 
пайдалану міндетті деңгейдегі білімді қалыптастыра отырып мүмкіндік деңгейге 
жеткізеді. Сондықтан оқытушының біліктілігін көтеру мен шығармашылық 
педагогикалық əрекетін ұйымдастыруда қазіргі педагогикалық технологияларды 
меңгерудің маңызы зор. 

Кез келген елдің экономикалық қуаты, халқының өмір сүру деңгейінің жоғарылығы, 
дүниежүзілік қауымдастықтағы орны мен салмағы сол елдің технологиялық даму 
деңгейімен анықталады. Жалпы қоғам дамуы мен жаңа технологияны енгізу сапалығы осы 
елдегі білім беру ісінің жолға қойылғандығы мен осы саланы ақпараттандыру деңгейіне 
келіп тіреледі. Бұл күнде оқыту технологиясы үлкен өзгеріске ұшырап отыр. Оқытушылар 
мен білім алушыларға əртүрлі дидактикалық материалдармен қоса оқытудың  техникалық 
құралдары жəрдемге келеді.  

Білім беруді ақпараттандыру — бұл ақпараттық-коммуникациялық технологияның 
құралдарын білім беру саласына қолданудың методологиялық жəне тəжірибелік 
құндылықтарын зерттеп, оқыту мен тəрбиелеудің психологиялық жəне педагогикалық 
мақсаттарына бағыттап қамтамасыз ету процесі. Бұл процесс мына бағыттар бойынша 
жетілдіріледі: 

– білім беру жүйесінің басқару механизміндегі ғылыми-педагогикалық ақпараттар мен 
ақпараттық-əдістемелік материалдарды автоматтандыру арқылы оның қолданылу аясын 
жетілдіру жəне басқару ісіне коммуникациялық желілерді қолдану; 

– ақпараттық қоғам жағдайында жеке тұлғаның даму бағыттарының міндеттерін негізге 
ала отырып, оқытудың мазмұнын, əдістері мен оны ұйымдастыру нысандарын таңдау мен 
оның методологиясын жетілдіру;  

– білім алушының интеллектуалдық қабілетін дамытуға, өздігінен білім алуға, түрлі 
ақпараттарды өздігінен өңдеу сияқты əрекеттерге бағытталған оқытудың əдістемелік 
жүйесін ақпараттық-коммуникациялық технология арқылы құру;  

– білім алушының білім деңгейін бағалау мен бақылау əдістерін талдау бағытында 
компьютерлік тестілеуді құру мен оны қолдану.  



Білім беруді ақпараттандыру процесі жағдайында жеке тұлғаның интеллектуалдық, 
қоғамдық, экономикалық, коммуникациялық жəне  ақпараттық сияқты іс-əрекеттерін түрлі 
салаларға қолдану арқылы құзырлықтарын қалыптастыру негізгі талаптардың біріне 
айналады. 

Жаңа технологиялар — болашақ педагогтың мүмкіндігін күшейтетін құрал, бірақ ол 
оқытушыны алмастыра алмайды. Компьютер мүмкіндіктері психология мен дидактика 
тұрғысынан талданып, керек кезінде педагогикалық талаптарға сай қолданылуы керек. 
Сырткы эффектіні қуып кетпей, оқыту бағдарламасы тек сыртқы емес, ішкі тиімділігіне 
көп көніл бөлген дұрыс. Компьютердің сызбалық мүмкіндігін молдығы дəрістік 
экспериментті бояулы суреттермен, сызбалармен, кестелер мен байыта түсуге жол ашады, 
оларды есеп шарттарына да пайдалануға болады. 

Жаңа ақпараттық технология кұралдарын сабақтарда пайдалану, білім алушының 
шығармашылык, интеллектуалдық қабілетінің дамуына, өз білімін өмірде пайдалана білу 
дағдыларының қалыптасуына əкеледі. Компьютерлік техниканың дидактикалық 
мүмкіндіктерін педагогикалық мақсаттарға қолдану, білім мазмұнын анықтауда, оқыту 
формалары мен əдістерін жетілдіруде жақсы əсерін тигізеді. Есептеу техникасымен жұмыс 
жасату білім алушылардың алгоритмдік дүниетанымын қалыптастырады: 

– өз əрекетін саналы түрде жоспарлайды; 
– құбылыстарға модельдер кұра біледі. 
Қазақстан Республикасы бiлiм беру жүйесiн ақпараттандырудың Мемлекеттiк 

бағдарламаларының негiзгi мiндеттерiнiң бiрi ретiнде мамандардың осы сала бойынша 
бiлiктiлiгiн көтеру жəне қайта даярлау қарастырылған. Аталған мiндеттердi жүзеге асыру 
мақсатында мамандардың бiлiктiлiгiн көтеру жəне қайта даярлау бойынша курс 
тақырыптарының мазмұны өзгертiлiп, жаңаланды. Оның негiзгi мазмұны бiлiм беру 
мекемелерiнiң қызметкерлерiнiң кəсiби шеберлiгiн жаңа ақпараттық технологияны 
пайдалану бойынша жетiлдiруге, басқаша айтқанда, бiлiм берудi ақпараттандыруға сай 
мамандарды жан-жақты даярлауға бағытталған. 

Тəжiрибе жүзiнде дəлелденгенiндей, кез келген оқытушы өз қызметтерiне компьютердi 
пайдалануы олардың əлемдiк ақпараттық кеңiстiкке енуде ақпараттық мəдениетiнiң 
қалыптасатынымен өлшенедi. Сонымен бiрге, бұл жағдайда, инновациялық əдiстер мен 
құралдарды оқу процесiне пайдалану білім алушылардың əр пəнді игеруде 
қызығушылықтарын арттыруда. Ақпараттық-коммуникациялық технологияны оқу-тəрбие 
процесiне пайдалану оның келесi педагогикалық мүмкiндiктердi жүзеге асыруға мүмкiндiк 
бередi: 

– білім алушының дайындық деңгейiн, ынтасын жəне қабылдау жылдамдығын ескеру 
арқылы жаңа материалды меңгертуге байланысты оқытуды ұйымдастыру жəне оқыту 
процесiне жаңа ақпараттық технологияның мүмкiндiктерiн пайдалану;  

– оқытудың жаңа əдiстерi мен формаларын (проблемалық, ұйымдастырушылық iс-
əрекеттiк компьютерлiк ойындар жəне т. б.);  

– проблемалық, зерттеу, аналитикалық жəне модельдеу əдiстерiн қолдану арқылы 
классикалық əдiстердi жетiлдiру;  

– жаңа ақпараттық технология құралдарын (жаңа типтi компьютерлер, 
телекоммуникация, виртуальды орта жəне мультимедиа-технология) пайдалану арқылы 
оқу процесiнiң материалдық-техникалық базасын жетiлдiру.  

Мамандардың бiлiктiлiгiн көтеру мiндеттерiн шешуде оқу процесiнде ақпараттық жəне 
коммуникациялық технологияларды пайдаланудың келесi мүмкiндiктерi ұсынылады: 

– ақпараттық мəдениет элементтерiн қалыптастыруда бiлiм мекемелерiнiң 
мамандарының қажеттiлiгiн қанағаттандыру; 

– желiлiк технологиялар саласы бойынша жаңа бiлiмдер алу; 
– оқытушыларды жаңа ақпараттық технологияны өз қызметтерiне еркiн пайдалана 

бiлуге үйрету;  
– қашықтықтан оқыту формаларына оқытушылардың қызметiн бағыттау;  
– оқу процесi мен ғылыми-əдiстемелiк жұмыстарға жаңа ақпараттық технологияны 

қолдану негiзiнде олардың озық тəжiрибелерiн тарату.  



Бiлiм беру мекемелерiнiң қызметкерлерiнiң жаңа ақпараттық технологияны меңгерту 
саласы бойынша бiлiктiлiгiн көтерудің даярлау мiндеттерiн шешуде осы сала бағытында 
өткiзiлетiн курстарды сабақтастыру процесi жүзеге асырылуда.  

Құзырлылық — бұл күнделікті өмірдің нақты жағдайларында пайда болатын 
проблемалар мен міндеттерді тиімді түрде шешуге мүмкіндік беретін қабілеттілік. 
Стенфорд комиссиясының директоры Г. Вайнер құзырлылықты адамның белгілі бір 
əрекеттер аймағына сəйкес бағыттылығы ретінде қарастырады. Ал белгілі ғалым 
М. М. Чошанов құзырлылықты білім, білік, дағдының өзара байланысы деп қарап, оның 
төмендегідей формуласын ұсынады: білімді қолданудың жылдамдығы, əдістердің 
оралымдылығы, ойлаудың сынаулығы. Аталған анықтамадан кейін біз ақпараттық 
құзырлылық дегеніміз не? анықтамасына тоқталайық. Ақпараттық құзырлылық — бұл 
оқу, тұрмыс жəне кəсіби бағыттағы міндеттерді шешуде ақпараттық-коммуникациялық 
технологияның мүмкіндіктерін жан-жақты қолдану қабілеті. 

Əдебиеттерде «ақпараттық құзырлық», «компьютерлік құзырлық» терминдері жиі 
кездеседі. Ақпараттық-коммуникациялық технологияның жеделдетіп дамуына 
байланысты «ақпараттық-коммуникациялық құзырлылық» деген терминді қолдану тиімді. 
Ақпараттық-коммуникациялық құзырлылық — бұл адамдардың кез келген проблема мен 
міндеттерді компьютермен, ақпараттық құрылғылармен жəне телекоммуникациямен шешу 
қабілеті. 

 


